 ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության 2007 թՎԱԿԱՆԻ մԱՅԻՍի 17-ի N 591-Ն որոշման մեջ ԼՐԱՑՈՒՄՆԵՐ կատարելու մասին» Հայաստանի Հանրապետության կառավարության որոշման ընդունման 
1. Ընթացիկ իրավիճակը և իրավական ակտի ընդունման անհրաժեշտությունը
Համաձայն Հայաստանի Հանրապետության կառավարության 2007 թվականի մայիսի 17-ի N 591-Ն որոշմամբ հաստատված կարգի (այսուհետ՝ Կարգ)՝ ներկայումս օզոնային շերտը քայքայող նյութերի ներմուծման անհատական չափաքանակների սահմանման համար լրացուցիչ փուլում լիազորված պետական մարմնին դիմումներ են ներկայացվում անհատական չափաքանակների սահմանման հիմնական փուլի ավարտից հետո (նախորդ տարվա հուլիսի 30-ը)՝ մինչև հաշվետու տարվա հոկտեմբերի 1-ը ներառյալ, և միայն այդ ժամկետի ավարտից հետո են դիմումները քննության ենթարկվում և դրանց վերաբերյալ` 30 օրվա ընթացքում, լիազոր մարմնի կողմից ընդունվում է համապատասխան որոշում:

Ներկայումս Կարգով նախատեսված ժամկետները գործնականում կիրառելն աննպատակահարմար է և անիրատեսական:
2.   Առաջարկվող կարգավորման բնույթը

 «Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունումը պայմանավորված է տնտեսավարողների կողմից օզոնային շերտը քայքայող նյութերի ներմուծման անհատական չափաքանակների լրացուցիչ փուլի սահմանման գործընթացն առավել պարզեցված ընթացակարգով իրականացնելու անհրաժեշտությամբ: 

Մասնավորապես առաջարկվում է.

ա) լրացուցիչ փուլում ինտերնետային կայքում պարբերաբար նորացնել ընդհանուր չափաքանակի առկայության մասին տեղեկատվությունը,

բ) լիազոր պետական մարմնին տնտեսավարող սուբյեկտի կողմից հայտ ներկայացնելուց հետո օպերատիվ կերպով 5 աշխատանքային օրվա ընթացքում տեղեկացնել հայտատուին ներկայացված հայտի վերաբերյալ ընդունված որոշման մասին, և դրական արդյունքի դեպքում տրամադրել  անհատական չափաքանակ:
3. Նախագծի մշակման գործընթացում ներգրավված ինստիտուտներ և     դրանց դիրքորոշումը

Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների և ՀՀ բնապահպանության նախարարությունում գործող «Օզոնի ազգային կենտրոնի» կողմից:

      4.   Ակնկալվող արդյունքը
Որոշման ընդունման դեպքում օզոնային շերտը քայքայող նյութերի ներմուծման անհատական չափաքանակների տրամադրման գործընթացը   լրացուցիչ փուլում կպարզեցվի՝  ներկայացված հայտերը լիազոր պետական մարմնի կողմից քննության կառնվեն և դրանց վերաբերյալ որոշումներ կկայացվեն յուրաքանչյուր հայտի ընդունումից հետո՝ 5 աշխատանքային օրվա ընթացքում: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության 2007 թՎԱԿԱՆԻ մԱՅԻՍի 17-ի N 591-Ն որոշման մեջ ԼՐԱՑՈՒՄներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախuերի եւ եկամուտների ավելացման կամ նվազեցման մաuին

«Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության 2007 թՎԱԿԱՆԻ մԱՅԻՍի 17-ի N 591-Ն որոշման մեջ ԼՐԱՑՈՒՄներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության կամ բացակայության մաuին

«Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունմամբ այլ նորմատիվ իրավական ակտերի ընդունման անհրաժեշտություն չի առաջանա
